
Дневни билтени

На 03.01.2024 во просториите на Одделениете за прекуграничен криминал, миграции,
странци и реадмисија Гевгелија бил извршен службен разговор со А.Н.(33) од Скопје и
Д.Т.(31) од Гевгелија поради постоење основи на сомнение за сторено кривично дело
„криумчарење на мигранти“. Околу 11.10 часот на регионалниот пат 1102, во правец
Смоквица – Прдејци, полициски службеници од Полициската станица за гранични
проверки и граничен надзор Богородица забележале патничко возило „ауди“ со
гевгелиски регистарски ознаки и патничко возило „мерцедес“ со скопски регистарски
ознаки, во кои се превезувале лица мигранти. Во Гевгелија било пронајдено возилото
„ауди“ и во него биле затекнати двете лица, по што била извршена контрола во
дворното место на Д.Т., каде што било пронајдено возилото „мерцедес“ со пет лица
мигранти од Кина во него. Во дворот на Д.Т., исто така, било пронајдено и патничко
возило „фолксваген пасат“ со регистарски таблички од друго возило. Мигрантите и
возилата биле сместени во прифатно – транзитен центар за понатамошна постапка, а за
настанот бил запознаен јавен обвинител. По целосно документирање на случајот,
против лицата ќе биде поднесена соодветна пријава.

На 03.01.2024 во 09.50 часот во Велес, полициски службеници од Отсекот за
недозволена трговија со дрога и оружје при СВР Велес го лишиле од слобода Т.С. од
Велес. При претрес во неговиот дом, извршен со наредба од Основен суд Велес, биле
пронајдени и одземени пиштол „EKOL Tuna“ и рамка со куршуми калибар 6.35мм, кои ги
поседувал без дозвола. Известен бил јавен обвинител, а лицето било приведено во
полициска станица. По документирање на настанот, против него ќе биде поднесена
соодветна пријава.

На 03.01.2024 во 08.45 часот во село Лабуништа, струшко, полициски службеници од
криминалистичката полиција при ОВР Струга и полициското одделение од струшкото
село Велешта го приведоа М.С.(49) од село Лабуништа. Тој бил баран по централна
потерница врз основа на наредба од Основниот суд во Струга за издржување затворска
казна. Лицето било спроведено во Казнено-поправната установа Затвор Струга за
издржување на казната.

На 03.01.2024 околу 23.35 часот во гостиварска Долна Бањица, полициски службеници
на СВР Тетово-Одделение за внатрешни работи Гостивар, го лишиле од слобода 41-
годишниот О.Б. од ова село затоа што кај него бил пронајден и одземен хероин. Тој е
задржан во Полициската станица Гостивар за целосно расчистување и документирање
на случајот, по што ќе му биде изготвен соодветен поднесок.

На 04.01.2024 на ул.„Прилепски бранители“ во Прилеп, полициски службеници од ОВР
Прилеп ги лишиле од слобода Е.Б.(35), О.М.(39) и Б.Е.(34), сите од Прилеп, затоа што
при преглед кај нив, кај Б.Е. била пронајдена и одземена марихуана. По документирање
на настанот ќе следува соодветна пријава.

Секторот за внатрешни работи Скопје во текот на вчерашниот ден (03.01.2024)
продолжи со контролите во областа на сообраќајот. На територија на град Скопје
изречени се вкупно 140 мерки, меѓу кои за возење повеќе од дозволената брзина 19
санкции, седум мерки за возење без возачка дозвола, четири санкции за минување на
затворен сигнал (црвено светло), осум мерки за користење мобилен телефон при
возење...

На 03.01.2024 во 11.15 часот во Полициската станица Кисела Вода, К.С.(33) од Свети
Николе пријавила дека на паркинг простор под мост Беласица во Скопје била касната од
куче скитник.

На 03.01.2024 во 13.50 часот во Полициската станица Аеродром, Л.С.(56) од Скопје
пријавила дека на бул.„АВНОЈ“ била касната од куче скитник.

На 03.01.2024 во 19.27 часот во Полициската станица Гази Баба, Б.П.С.(54) од Скопје
пријавила дека на ул.„Анри Барбис“ нејзиниот малолетен син бил каснат од куче
скитник.

